
PERMBLEDHJE

Poezia e Zef Zorbés éshté pjesé e asaj q¢€ quhet né letérsiné shqipe, “Letérsia e sirtareve”, njé
emér i fugishém i sé cilés éshté edhe Zorba. Studion né Itali, ku admiroi dhe pérktheu hermetikét
italian&, mes tyre Ungaretti-n. Poezia e Zorbés éshté e mbyllur, e ngjeshur deri né abstragim,
tepér intensive, e si pasojé e errét dhe hermetike. Nga kétu priremi té mendojme se ajo gé e
pérbashkon me poeziné e Ungaretti-t éshté poezia e pastér, poezia e zhveshur deri ne palcé, me
néntekst tejskajshmérisht té pasura, njé poezi gé ndricon elementet ndjenjésore duke zbehur ato
racionale. Ményra se si Zorba i gaset objektit poetik, ményra e shtjellimit t& motiveve dhe ményra
e té kuptuarit poeziné bén gé té pérkojé mjaftueshém me hermetikét italiané e né ményré té
vecanté me Ungaretti-n. Kemi njé dendési vézhgimesh meditative gé lidhen me jetén, me
vdekjen, me tmerret e kaluara né kurriz nga diktatura, me vuajtjen, me ekzistencén, pérjetime té
cilat i provoi veté Ungaretti né té njéjtén ményré né frontin e luftés, ku ishte ushtar, ku i mbijetoi
vdekjes dhe tmerrit, ku gjithcka ishte esencé, thelbésore dhe ekzistenciale. Pértej njé qasjeje té
mundshme, mes Zorbés dhe hermetikut italian, duhet té theksojmé se Zorba shquhet pér
origjinalitetin e poezisé sé tij. Ruan elemente té vyera té gegérishtes, duke i veshur me petkun e
shqipes letrare zyrtare. Ruan njé botékuptim té tijin personal dhe beson deri né améshim tek arti
i pashkatérrueshém i fjalés.

Fjalét celés: fjala, ekzistencé, hermetike, letérsi, poezi

ABSTRACT

Zef Zorba’s poetry is part of what is called in Albanian literature, “Literature of drawers”, in
which Zorba is a powerful name. He studies in Italy, where he admired and translated the Italian
Hermetics, among whom was Ungarett. Zorba’s poetry is closed, compressed to abstraction, an
extremely intense one, and as a consequence, a dark and hermetic poetry. This leads us to think
that what unites it with Ungaretti’s poetry is a pure poetry, a bare-to-pop poetry, full of extremely
rich subtexts, a poem that illuminates sensible elements by fading the rational ones. The way
Zorba approaches the poetic object, the way he explains the motives and the way he understands
poetry makes his poetry considerably join the Italian hermetics and especially Ungaretti.
There is a range of meditative observations relating to life, death, the horrors experienced by the
dictatorship, suffering, existence, the same experiences that Ungaretti had during the war, where
he was a soldier, where he survived death and horror, where everything was essence, was essential
and existential. Beyond a possible approach between Zorba and the Italian hermetic, it must be
highlighted that Zorba is famous for his poetry originality. He preserves priceless elements of
the Gheg, by coating them with the official literary Albanian. He preserves his own point of view
and he believes until eternity in the inextricable art of speech.

“Letérsia e sirtaréve” apo “Letérsia e penguar”, konsiderohet si pjesé e réndésishme
e letérsisé shqipe té gjysmés sé dyté té shekullit XX. Ajo vjen dhe z& vendin e saj té
mohuar pér arsye jashté letrare pér dekada té téra, z€ vendin e saj té mbetur bosh né
mozaikun e letérsis€ moderne shqipe. ”Letérsia e sirtaréve” éshté ende e panjohur pér
lexuesin e gjeré, ndonése mbart vlera té spikatura artistike dhe njerézore. U botua dhe u
ndalua, por edhe u fsheh pér t’i shpétuar asgjesimit. Qéndroi e strukur né errésirén e
sirtaréve, larg syve dhe veshéve, gé té mos dégjohej klithma, gé léshonte sé brendshmi
shpirti, gé vuante liriné e munguar pér gjysmé shekulli.

Ndér t€ gjithé autorét e “letérsisé s€ sirtaréve” spikat né ményré t€ veganté Zef
Zorba, poeti, regjisori dhe intelektuali, frymémarrja poetike e té cilit ka gjalléruar fjalé
e thérrmija fjalésh, duke sjellé njé shprehje té re, shprehjen e pastér té modernitetit
né letérsiné shqipe. “Zef Zorba éshté njé ndér poetét mé t& shquar t€ letrave shqipe té
gjysmés sé dyté té shekullit té njézet, pra té asaj periudhe, g&, né ményra té ndryshme,
€shté quajtur si kohé e komunizmit”, do té shkruante Ismail Kadare né parathénien e
librit t& tij té vetém “Buzg té ngrira né gaz”, i ribotuar né vitin 2010. Po ashtu, Stefan
Capalikun né pasthénien e botimit té paré té késaj pérmbledhjeje poetike, mé 1994,
shkruan: “Né heshtjen ¢ thell€ té kétij gjysméshekulli, Zorba, i pajisur me njé kulturé té
mrekullueshme, vizatoi figurén e intelektualit t€ vérteté, larg kompromiseve... né
kushtet e njé izolimi total ndaj botés... arrin ta ndjeké hap pas hapi kohén e vet, até kohé
qé 1€vizte e 1&viz aq vrullshém pértej kufijve e qé né Shqipéri ishte stopuar”.

Kritika letrare e cilésoi si hermetikun e paré shqiptar sé bashku me Martin Camajn:
“Krahas me shkrimtarét né diasporé si Martin Camaj dhe me autoré té tjeré klandestiné
si Kasém Trebeshina, Daut Gumeni, Primo Shllaku, Zorba i takon garkut té vogél
shkrimtarésh né Shqipni gé, artistikisht dhe moralisht, e rimerrshin fillin e képutun té
vazhdimésisé sé letérsisé shqiptare dhe e rimékambshin lidhjen me rangun e saj té nalté
gé e kishte fitue me autoré si Lasgush Poradeci, Mitrush Kuteli, Ernest Koligi”. Arti
i Zorbés ishte padyshim krejtésisht i ndryshém dhe shumé larg atij produkti letrar, gqé
prodhoi letérsia e realizmit socialist. Hans-Joachim Lanksch do t’i jepte njé vend té
vecanté, mes shkrimtaréve mé té miré moderné shqiptaré, duke e cilésuar pér mé tepér si
“modernistin e paré genuin dhe njiherit hermetikun e paré té poezisé sé re shqiptare, me
sa asht fjalé pér até té shkrueme né Shqipni”. Studiuesi tjetér Ardian Ndreca shprehet po
ashtu me bindje té ploté se poezia shqiptare njeh né gjysmén e dyté té shekullit té kaluar
vetém dy poeté hermetiké: Martin Camajn dhe Zef Zorbén, ku i pari ishte i larguar dhe
i dyti ishte i padukshém.

Prirjen e tij hermetike e pohon edhe veté Zoba né pasthénien e librit, duke e
shpjeguar si njé ményré, ndoshta edhe té vetmen, pér té pasgyruar gjithcka mbante
pérbrenda, gjithé ndjenjat e ndrydhura viteve té gjata sfilitése, kur i lejohej vetém té
éndérronte pér agimet e ditéve té bardha. “Rrugén e “esencialitetit” ose té “hermetizmit”
e kam pérgafuar kryesisht, sepse ashtu e kam ndjeré mundésiné e dhénies emocionale
dhe té krijimit, njéherit kam kéqyré té mos bie, qofté edhe pa vetédije né binarét e

“hermetikéve” sado t€ adhurueshém qé ato binaré€ jané”.

Zorba e pranon té keté ndjekur tendencén e hermetizmit evropian si teori, si ményré
té shkruari, duke u shfaqur “si genie né sintoni me hermetizmin si drejtim letrar
kontinental” pér ta théné si Primo Shllaku, por Zorba nuk e pranon té jeté ndikuar
emocionalisht, qofté edhe pa vetédije nga hermetikét italiané me té cilét njihet gjaté
studimeve né Itali dhe té cilét i studion dhe i pérkthen né gjuhén shqipe.

Fakti gé poezia e Zorbés éshté poezi e kalibrit evropian, gé veté formimi i tij letrar
e artistik ishte pothuajse i huaj pér letérsiné shqipe té kohés, fakti gé gjithé poezia e jetés
sé tij mbeti pa lexues, e pazé, e kycur sirtaréve pérbéjné disa argumente, gé té ftojné
drejt njé studimi mé specifik, gé tenton té zbresé né detaje té caktuara, té cilat na
ndihmojné qgé ta shohim kété mjeshtér té& poezisé jo vetém né njé kontekst letrar
hermetik, por, pse jo, edhe né njé gasje t&é mundshme me poeziné hermetike té poetit
italian Giuseppe Ungaretti.

Duke u nisur nga disa elemente biografike, té cilat natyrisht nuk pérbéjné thelbin
e argumentit, i afrohnemi dy poetéve pér té kuptuar mé miré até cka, pérvec talentit,
V& né lévizje mekanizmin e tyre shpirtéror dhe mendor. Duket gé fati e solli gé té dy
poetét té ndignin té njéjtin rrugétim, té pérjetonin té njéjtin kalvar vuajtjesh e trishtimi,
duke e ndjeré thellé deri né palcén e shpirtit, aty ku ulérima kérkon té shpérthejé e aty
ku drita e shpresés duket e ngulur shtaté pash nén dhé. Titulli i fundit i pérmbledhjes
poetike té Ungaretti-t éshté “Vita d’un uomo” (Jeta e njé njeriu). Poezia dhe biografia
pér Ungaretti-n jané agq shumé té lidhura ngushté, sagé ishin veté eksperiencat e jetés
ato, gé pércaktuan edhe disa nga zgjedhjet e stilit dhe té pérmbajtjes, risi pér letérsiné
italiane. Eksperienca e paré dhe mé thelbésore ishin tmerret, qé pérjetoi gjaté Luftés sé
Paré Botérore, momentet ¢njerézore prané shokéve té masakruar, té copétuar kémbé e
duar, prané atyre, gé jepnin shpirt njeri pas tjetrit, aty ku vdekja ishte bashkudhétarja mé
e ngushté.

Veglia

Un’intera nottata
buttato vicino

a un compagno
massacrato

con la sua bocca
digrignata

volta al plenilunio

Pellegrinaggio
In agguato

in queste budella
di macerie

ore e ore

ho strascicato

Roje natén

TEré natén e gjaté

i kredhur prané

njé shoku

té masakruar

me gojén

e capéluar

té sjellé nga héna e ploté

Shtegtim

Né prité

népér kéto zorré
gérmadhash

pér oré té téra
kam hequr zvarré

la mia carcassa kérmén time

usata dal fango té ngréné nga lluca

Poezité e tij té luftés shpalosén me gjuhén e shpirtit, emocionet e forta, qé shenjuan
gjaté gjithé jetés njeriun dhe poetin. Marrédhénia e tij me vdekjen éshté aq familjare, sa
poeti e quan motér (immemore sorella, morte). Né kété atmosferé té pangushéllueshme,
njeriu ungaretian zhvishet nga dimensioni i kohés dhe i kujtesés pér t’u shndérruar né
“éndérr”, né iluzion.

Poeti shkodran Zef Zorba, gjithashtu do té pérshkonte pashmangshmérisht pothuajse
té njéjtin itinerar, duke pérjetésuar té njéjtén dramé ekzistenciale t&¢ mbijetesés, duke
ndjeré deri né palcé shpérfytyrimin e genies njerézore, traumén e dhimbjes dhe té
vuajtjes né kampet dhe burgjet e diktaturés, aty “ku jeta-dhuraté pérbuzet/ ku higet dreqi
me vdeké”.

Si zogj dalléndysheje

Prej trurit trishtimi

shkumézon e shprazet

né gjymtyrét e képutura.

heq kémba kémbén zvarré.

Rrokallja né flaké

E gjithashtu mé kujtohet ashtu i brejtur

pér sé gjalli prej insektesh té neveritshém e

prej atij soj realiteti ¢njerézor, kur mbet i
paralizuar dhe i vetmuar né kapanonin e ¢flegéruar,
me njé té dridhur z&ri né gojé...

Por Zorba, megjithése “né cepin e greminés” ia doli té ruante fuqginé e shpirtit dhe
kthjelltésiné e mendjes, falé poetit gé géndroi strukur, i pazé, né heshtje té thellg, duke
kérkuar e pérpunuar fjalén, né gjithé lakurigésiné e saj. Poezia do té ishte drita, né
shtegun e tij té errét, do té ishte ulérima e njé shpirti gé nuk mujti me bza, do té ishte
pranvera mes llumit e baltés, ku jetonte ditéve e netéve té gjata.

Né vend té hyrjes

I errét ky shteg. Nuk mundem

Rrugén me gjeté pa dritén

tande. (C ka mé sémbon?).

Né té vérteté, poezia do té ishte jo vetém frymémarrja e tij e liré, por edhe dhimbja
e tij mé e madhe. Pér njé shpirt té pasur poetik si té Zorbés, pérjetimi i vuajtjes do té
ishte shumé mé i thellé. Giuseppe Ungaretti né njé letér té gushtit 1916 do t’i shkruante
mikut té tij Marone: “I dashur Marone, mé éshté neveritur vetja; do té doja té mos isha
poet; t& mos e kisha kété ndjeshméri torturuese; do té doja té isha njé hamall i pérulur;
do té doja té isha i pagdhendur dhe i thjeshté... gé té mos di shumé e té vdes i qgeté;

por uné jam poet, miku im Marone, vélla Marone; jam njé poet, g€ ndien dhimbje...”
Dhe né letrat, qé shkruhen nga fronti i luftés, do té gjejmé edhe poezité e shkruara né té
njéjtén kohé.

La pieta Dhimbshuria

Sono un uomo ferito Jam njeri i plagosur

E mi sento esiliato in mezzo agli uomini E ndihem si mérgues mes njerézish.
Sono una creatura Jam njé genie
Come questa pietra Sikur ky shkémb

e il mio pianto éshté vaji im

che non si vede gé nuk shikohet

Zorba, gjithashtu nuk i shmangej dot ndjeshmérisé sfilitése, ai duhej té shkruante, té
nxirrte gjithé mjerimin gé mbante pérbrenda. Poeti shkodran po jetonte njé mallkim té
dyfishté, regjimin dhe fshehjen e poezive, ato duhej té mbeteshin né errésiré, nuk mund
té botoheshin, e aq mé pak té lexoheshin. Po si mund té shkruash njé vepér, gé nuk ka
lexues?

“Zgjedhja e Zorbés, e kétij lloj arti, — do té shkruante Ismail Kadare né parathénien
e veprés sé tij poetike — ishte e pashmangshme. Arsyeja kryesore pérse ai e sprapsi
tundimin e natyrshém te botimit ishte, sepse ndihej krejtésisht i huaj ndaj regjimit gé u
vendos né Shqipéri”. E né kété aspekt pér t€ dy poetét, té€ shkruaje poezi ishte mjaft e
véshtiré, duhej njé sintezé, njé formé e shkurtér, me njé intensitet té pazakonté; duhej
fjala dhe fugia e saj. Ata zgjodhén hermetizmin, pér t’u ndjeré dhe pér t’u shprehur mé
miré, si té vetmen rrugeé té shpétimit té shpirtit.

Fjala

Vetétimé.

E zbret

fulikare

fjala

gé vret

mu

né shpirt.

Mé e bukur se jeta veté

oh...

Pér Zorbén, fjala éshté vetétimé, éshté thirrje, e me gjithé dhembjen, gé e vret mu
né shpirt, mbetet mé e bukura ekzistencé e mé e madhja shpresé. I njéjti perceptim vjen
edhe nga vargjet e Ungaretti-t, e njéjta ndjeshméri ndaj fjalés dhe shprehjes, gé burojné
nga vuajtja dhe trishtimi. Eshté veté jeta, gé ushgen fjalén, gé i jep konotacionin dhe

fuging, gé e bén até té jetojé edhe pértej luftés, edhe pértej dhimbjes.

Commiato Po té 1é shéndené

Poesia Poezi

¢ il mondo "'umanita éshté bota njerézimi
la propria vita jeta e vetvetes

fioriti dalla parola té lulézuara prej fjalés

Zorba térheq vémendjen né pasthénien e librit, me shpjegimet e dhéna rreth errésirés
sé poezisé dhe véshtirésisé sé kapjes sé kuptimit té shtresézuar, mes analogjive, antitezave
té fugishme, formave té shkurtra poetike e njé minimumi fjalésh té pérzgjedhura me
shumé kujdes. Késhtu, mes té tjerash na bén té kuptojmé se éshté Ungaretti ai tek i cili
besoi né veganti. Kam béré té& miat — na rréfen Zorba — fjalét e Ungaretti-t. “... ai
(Ungaretti) déshéron té kuptohet... se forma e mundon vetém, sepse kérkon me
kémbéngulje qé ajo té pérkojé me ndryshimet gé péson shpirti i tij, ai déshiron gé ajo
(forma) té paraqiste ndonjé prej krijimeve t& arritura prej tij si njeri...”.

Komunikimi poetik i Zorbés nuk éshté aspak i lehté, nuk pértypet pa mundim. Dhe
poeti kérkon nga lexuesi i tij njé pérgatitje shpirtérore, kulturore dhe artistike, né ményré
gé té ndjejé e té vuajé sé bashku me poetin, ashtu si edhe lexuesi i Ungaretti-t “qé heq
e vuan té zité e ullirit bashké me poetin né llogoret e luftés“. Pérfytyrimet e situatave,
pérjetimet emocionale dhe botékuptimi personal pércaktojné individualitetin e secilit
poet e, né té njéjtén kohé, krijojné aférsi dhe ngjallin té njéjtin emocion. E tillé éshté
poezia “Soldati* e Ungaretti-t dhe poezia “Robér” e Zorbés.

Soldati Ushtarét
Si sta come Jemi si
dautunno né vjeshté
sugli alberi gjethet

le foglie ndér pemé
Robér

E pezull varen
né tehun e njé rrezeje
geniet e képutura

Kjo gjendje ekzistenciale, perceptohet né té njéjtén ményré nga té dy poetét, pak
réndési pérbén fakti nése njéri éshté ushtar dhe tjetri i burgosur ose “rob” si¢ pérshkruan
Zorba. Tek e fundit, t& dy ndjehen robér e ushtaré té njé realiteti t&¢ paméshirshém e
kércénues, ku “qeniet e képutura té varura né tehun e holl€” u ngjajné “gjetheve té
zverdhura e gati té thara té vjeshtés”, q¢ mezi mbahen né degé. Lufta dhe regjimet
diktatoriale kané njé té vérteté t&€ madhe té pérbashkét; jeta varet né fijen e perit dhe

njeriut nuk i mbetet shumécka. Megjithaté, kjo gjendje e rénduar fizike dhe emocionale
nuk do t’i pengojé aspak poetét té shohin dritén dhe shpresén pér njé té ardhme, gé duhet
patjetér té vazhdojé, sepse jeta duhet té rilindé, edhe pse nga njé shpirt i lodhur e i béré
gérmadhé. Tek té dy poezité e ndjejmé praniné e drités pérmes fjaléve té pakta e tejet té
ngarkuara, nga ana semantike. Vecojmé fjalén “rreze” te Zorba dhe fjalén “pemé” té
Ungaretti (pema mbyll njé cikél, pér té rilindur pérséri né pranveré e pér t’u mbushur me
gjethe e lule). Kjo rreze shprese e kjo drité jete pércillet nga té dy poetét edhe né poezi
té tjera, megjithése te Zorba éshté mé e fugishme dhe drita e tij e shpétimit pérshkon
gjithé veprén poetike.

Rrokollja na flaké
O, jeté!

edhe né zgrip...
shtegtarét e tu
gjithnjé dashurojné!

Eja me ne
Gjémon hare prej gjoksesh tona
Mbuluar me plagé.

Shpejto, pranveré...

Shpejto, pranveré!

Kjo shpresa genkish tharm gé shpirtin bren
Mé keq se urithi dhené,

Ungaretti, duke gené i kércénuar nga plumbat, gé i férshéllejné né ¢do moment nga
té gjitha anét dhe nga ndjesia e njé vdekjeje té pashmangshme, e kérkon jetén né ményré
té ethshme, e déshiron né ¢do sekondé e né ¢do frymémarrje, edhe pse i bindur
shpeshheré se mund té ishte vetém njé iluzion i fundit.

Veglia Roje natén

Non sono mai stato Kurré nuk kam gené
tanto kag

attaccato alla vita ngushté i lidhur me jetén
Pellegrinaggio Shtegtim

Ungaretti Ungaretti

uomo di pena njeri i halleve

ti basta un’illusione té mjafton njé iluzion
per farti coraggio me té dhané zemér

54



PRIRJE HERMETIKE DHE PERKIME LETRARE

Pieta Dhimbshuria

La luce che ci punge E drita gé na ther

E un filo sempre pi sottile éshté njé fill gjithnjé e mé i hollé.

Forse I'uomo ¢ anche indegno di sperare Mbase njeriu s’éshté i denjé as té
shpresojé.

Pranévénia e Ungaretti-t me Zorbén, si dhe véshtrimi i disa pérkimeve letrare, duke
U nisur nga ményra e té shkruarit e té perceptuarit e té pérjetuarit té situatave té
ngjashme, synon té evidentojé dimensionin evropian té Zorbés, individualitetin e tij si
poet, frymémarrjen moderne té poezisé sé tij dhe pse jo edhe magjiné e pashtershme, gé
pércon ende sot, rreth 50 vite pas vdekjes, poezia hermetike e poetit italian Giuseppe
Ungaretti, poezia e té cilit ishte frymézimi dhe ambicia e shumeé shkrimtaréve evropiané.

